ΥΠΕΡΑΓΙΑ ΘΕΟΤΟΚΟΣ Η ΕΠΟΝΟΜΑΖΟΜΕΝΗ ΠΑΡΑΜΥΘΙΑ

ΠΑΡΑΚΛΗΤΙΚΟΣ ΚΑΝΩΝ
Ο Ιερεύς άρχεται της Παρακλήσεως με την δοξολογικήν εκφώνησιν:

Ευλογητός ο Θεός ημών, πάντοτε, νυν και αεί και εις τους αιώνας των αιώνων.

Ο χορός: Αμήν.

Ή μη υπάρχοντος Ιερέως, ημείς το:

Δι’ ευχών των Αγίων Πατέρων ημών, Κύριε Ιησού Χριστέ ο Θεός, ελέησον και σώσον ημάς, Αμήν.

 

Ψαλμός ρμβ’ (142).

Κύριε εισάκουσον της προσευχής μου, ενώτισαι την δέησίν μου εν τη αληθεία Σου, εισάκουσον μου εν τη δικαιοσύνη Σου και μη εισέλθης εις κρίσιν μετά του δούλου Σου, ότι ου δικαιωθήσεται ενώπιόν Σου, πας ζων. Ότι κατεδίωξεν ο εχθρός την ψυχήν μου, εταπείνωσεν εις γην την ζωήν μου. Εκάθισέ με εν σκοτεινοίς, ως νεκρούς αιώνος και ηκηδίασεν επ’ εμέ το πνεύμα μου, εν εμοί εταράχθη η καρδία μου. Εμνήσθην ημερών αρχαίων, εμελέτησα εν πάσι τοις έργοις Σου, εν ποιήμασι των χειρών Σου εμελέτων. Διεπέτασα προς Σε τας χείρας μου, η ψυχή μου ως γη άνυδρός Σοι. Ταχύ εισάκουσόν μου, Κύριε, εξέλιπε το πνεύμα μου. Μη αποστρέψης το πρόσωπόν Σου απ’ εμού και ομοιωθήσομαι τοις καταβαίνουσιν εις λάκκον. Ακουστόν ποίησόν μου το πρωΐ το έλεός Σου, ότι επί Σοι ήλπισα. Γνώρισόν μοι, Κύριε, οδόν εν η πορεύσομαι, ότι προς Σε ήρα την ψυχήν μου. Εξελού με εκ των εχθρών μου, Κύριε, προς Σε κατέφυγον, δίδαξόν με του ποιείν το θέλημά Σου, ότι Συ ει ο Θεός μου. Το Πνεύμα Σου το αγαθόν οδηγήσει με εν γη ευθεία, ένεκεν του ονόματός Σου, Κύριε, ζήσεις με. Εν τη δικαιοσύνη Σου εξάξεις εκ θλίψεως την ψυχήν μου και εν τω ελέει Σου εξολοθρεύσεις τους εχθρούς μου. Και απολείς πάντας τους θλίβοντας την ψυχήν μου, ότι εγώ δούλος Σου ειμί. 

 

Και ευθύς ψάλλεται τετράκις εξ’ υπαμοιβής, μετά των οικείων στίχων:

Θεός Κύριος και επέφανεν ημίν, ευλογημένος ο ερχόμενος εν ονόματι Κυρίου. 

Στιχ. α’. Εξομολογείσθε τω Κυρίω και επικαλείσθε το όνομα το Άγιον Αυτού.

Θεός Κύριος και επέφανεν ημίν…

Στιχ. β’. Πάντα τα έθνη εκύκλωσάν με και το ονόματι Κυρίου ημυνάμην αυτούς.

Θεός Κύριος και επέφανεν ημίν…

Στιχ. γ’. Παρά Κυρίου εγένετο αύτη και έστι θαυμαστή εν οφθαλμοίς ημών.

Θεός Κύριος και επέφανεν ημίν…

 

ίτα το τροπάριον. Ήχος δ . Ο υψωθείς εν τω Σταυρώ.

Τη Θεοτόκω εκτενώς νυν προσδράμωμεν, αμαρτωλοί και ταπεινοί, και προσπέσωμεν εν μετανοία κράζοντες εκ βάθους ψυχής: Δέσποινα βοήθησον, εφ’ ημίν σπλαγχνισθείσα, σπεύσον απολλύμεθα, υπό πλήθους πταισμάτων, μη αποστρέψης Σους δούλους κενούς, Σε γαρ και μόνην, ελπίδα κεκτήμεθα.

Δόξα. Ήχος α . Της ερήμου πολίτης.

Της ποίμνης κυκλωθείσης υπό των πολεμίων, και των διωκτών υλακτούντων, κατά των Σων προβάτων, προσείπας τω δούλω Σου αγνή, καθ’ ύπαρ φωνήσασα αυτώ, δια τούτω και χωρίαι των μοναστών, Σοι κράζουσι Θεοτόκε: δόξα τη αντιλήψει Σου σεμνή, δόξα τη προστασία Σου, δόξα Παραμυθία Σοι μόνη πανύμνητε.

Και νυν. Θεοτοκίον.

Ου σιωπήσομέν ποτε Θεοτόκε, τας δυναστείας Σου λαλείν οι ανάξιοι, ειμή γαρ Συ προϊστασο πρεσβεύουσα, τις ημάς ερρύσατο εκ τοσούτων κινδύνων; Τις δε διεφύλαξεν, έως νυν ελευθέρους; Ουκ αποστώμεν Δέσποινα εκ Σου, Σους γαρ δούλους σώζεις αεί, εκ παντοίων δεινών.

 

Ψαλμός ν’ (50).

Ελέησόν με, ο Θεός, κατά το μέγα έλεός Σου και κατά το πλήθος των οικτιρμών Σου, εξάλειψον το ανόμημά μου. Επί πλείον πλύνόν με από της ανομίας μου και από της αμαρτίας μου καθάρισόν με. Ότι την ανομίαν μου εγώ γινώσκω και η αμαρτία μου ενώπιόν μου εστι δια παντός. Σοι μόνω ήμαρτον και το πονηρόν ενώπιόν Σου εποίησα, όπως αν δικαιωθής εν τοις λόγοις Σου και νικήσης εν τω κρίνεσθαί Σε. Ιδού γαρ εν ανομίαις συνελήφθην και εν αμαρτίαις εκίσσησέ με η μήτηρ μου. Ιδού γαρ αλήθειαν ηγάπησας, τα άδηλα και τα κρύφια της σοφίας Σου εδήλωσάς μοι. Ραντιείς με υσσώπω και καθαρισθήσομαι, πλυνείς με και υπέρ χιόνα λευκανθήσομαι. Ακουτιείς μοι αγαλλίασιν και ευφροσύνην, αγαλλιάσονται οστέα τεταπεινωμένα. Απόστρεψον το πρόσωπόν Σου από των αμαρτιών μου και πάσας τας ανομίας μου εξάλειψον. Καρδίαν καθαράν κτίσον εν εμοί ο Θεός και πνεύμα ευθές εγκαίνισον εν τοις εγκάτοις μου. Μη απορρίψης με από του προσώπου Σου και το Πνεύμα Σου το Άγιον μη αντανέλης απ’ εμού. Απόδος μοι την αγαλλίασιν του σωτηρίου Σου και πνεύματι ηγεμονικώ στήριξόν με. Διδάξω ανόμους τας οδούς Σου και ασεβείς επί σε επιστρέψουσιν. Ρύσαι με εξ αιμάτων ο Θεός, ο Θεός της σωτηρίας μου, αγαλλιάσεται η γλώσσα μου την δικαιοσύνην Σου. Κύριε, τα χείλη μου ανοίξεις και το στόμα μου αναγγελεί την αίνεσίν Σου. Ότι, ει ηθέλησας θυσίαν, έδωκα αν, ολοκαυτώματα ουκ ευδοκήσεις. Θυσία τω Θεώ πνεύμα συντετριμμένον, καρδίαν συντετριμμένην και τεταπεινωμένην ο Θεός ουκ εξουδενώσει. Αγάθυνον, Κύριε, εν τη ευδοκία Σου την Σιών και οικοδομηθήτω τα τείχη Ιερουσαλήμ. Τότε ευδοκήσεις θυσίαν δικαιοσύνης, αναφοράν και ολοκαυτώματα. Τότε ανοίσουσιν επί το θυσιαστήριόν Σου μόσχους.

 

Είτα, ο Κανών, ου η ακροστιχίς: Παραμυθία, τη Θεοτόκω, ύμνος Βατοπεδίω.

Ωδή α . Ήχος δ . Ανοίξω το στόμα μου.

Πιστών παραμύθιον των της Μονής Σου υπάρχουσα, αγνή μοναζόντων Συ ακραιφνεστάτω νοϊ, τούτοις δώρησαι, ευσπλάγχνω Σου ελέει, πταισμάτων την άφεσιν μόνη Θεόνυμφε.

Ανοίξασα Δέσποινα το θεοδόξαστον στόμα Σου, την έφοδον είρηκας των πειρατών δυσμενών, τω Ποιμάντορι, του τότε Σου ποιμνίου, και ούτω διέσωσας πάντας προνοία Σου.

Ραδίως τους Άραβας απεσκοράκισε Δέσποινα, τη θεία προστάξει Σου ο της Μονής προεστώς, συν τοις άπασι, τοις μετ’ αυτού μονάσταις, Σου το θείον όνομα υβρίσαι θέλοντας.

Απάλλαττε Δέσποινα Παραμυθία αείποτε, τους πόθω μονάζοντας Σου τη μεγίστη Μονή, εξ εφόδου τε, των αθεϊστών πάντων, και σώζε τους δούλους Σου πάσης αλώσεως.

 

Ωδή γ . Τους Σους υμνολόγους.

Μορφής Σου κατέχουσα του τύπου, Ναός ο εν θεία Σου μονή, Παραμυθία γάννυται, αεί και διασώζεται, λιμού λοιμού και κλύδωνος, πυρός μαχαίρας και μήνιδος.

Υμνούμέν Σε πάνδωρε Παρθένε, η Δώδεκα επί κεφαλής λαμπρούς, αστέρας έχουσα, ως άνθος ωραιότητος, ως παρθενίας τέμενος, και ως πηγή αγιάσματος.

Θεώρημα λάμπον και αστράπτον, βραβείον της γης και ουρανού, και πάντων παραμύθιον, Συ πέλεις Θεονύμφευτε, των μοναστών εν τη δε Σου, Μονή Συ σκέπη και καύχημα.

Ιδού Σου τον θείον χαρακτήρα, σεπτώς ασπαζόμενοι αγνή, Παραμυθίαν έχομεν, οι της Μονής Σου τρόφιμοι, και Σου του ύμνου πρόθυμοι, εκ των παθών απολλύμεθα.

Διάσωσον, από κινδύνων τους δούλους Σου Θεοτόκε, ότι πάντες μετά Θεόν εις Σε καταφεύγομεν, ως μόνη των Σων η Παραμυθία.

Επίβλεψον, εν ευμενεία πανύμνητε Θεοτόκε, επί την εμήν χαλεπήν του σώματος κάκωσιν, και ίασαι της ψυχής μου το άλγος.

                                        

Κάθισμα. Ήχος β . Πρεσβεία θερμή.

Πρεσβεία θερμή και τείχος απροσμάχητον, ελέους πηγή, ημών τε Παραμύθιον, εκτενώς βοώμέν Σοι· Θεοτόκε Δέσποινα πρόφθασον, και εκ κινδύνων λύτρωσαι ημάς, η μόνη προστάτις του ποιμνίου Σου.

 

Ωδή δ . Την ανεξιχνίαστον.

Άδει τα παράδοξά σου της Μονής, ω Παραμυθία το πλήρωμα, ότε τα πλήθη, των απίστων του λαού, έξω αυτής συνέδραμον, του καταπορθήσαι τους δούλους Σου.

Το Παραμυθίας τε στόμα σαφώς, φράσαι βουληθέν τα γενόμενα, ενεποδίσθη τη χειρί του Ιησού, η δε και ούτω έγνωσε, δράμα το πραχθέν τοις μονάζουσιν.

Η πανυπερθαύμαστος Μήτηρ Θεού, ως ποτέ Αρκάδιον έσωσας, εκ της θαλάσσης, τον του άνακτος υιόν, ούτω και νυν διάσωσον, και ημάς εξ άδου ποντόσεως.

Θείόν Σου ως έχουσα σώμα αγνή, εν τοις ουρανοίς το ακήρατον, και εν αγίω Σου ναώ, την Σην μορφήν σώζε και περιφύλαττε, ω Παραμυθία τους δούλους Σου. 

 

Ωδή ε . Εξέστη τα σύμπαντα.

Εγνώρισας Άχραντε ώσπερ τινί τα εσόμενα, ούτω γνώρισόν μοι τω Σω δούλω, Θεώ αρέσαι και Σοι τη τούτου Μητρί, και Παραμυθία μοι γενού, ότε ο Αρχάγγελος την ψυχήν μου χωρίσηται.

Ουρανώσας Δέσποινα την γην Θεόν η τέξασα, τούτον γαρ μη παύση του πρεσβεύειν, υπέρ Σων δούλων, των παροικούντων και νυν, εν τη εξαιρέτω Σου μονή, ταύτη εν η ίδρυσται, η μορφή Σου πανάχραντε.

Το καύχημα Δέσποινα μονής της περιβλέπτου Σου, Συ Παραμυθία ει Παρθένε, Συ ει το έαρ, το φως και δόξα ημών, Συ προστάτις πάντων και μιγάδων Σου.

Οικείς ως Βασίλισσα εν τω σεπτώ τεμένει Σου, και παραμυθείς τους Σε τιμώντας, και απαλλάττεις του ταρταρώδους ημάς, σκότους και πυρός του αφεγγούς: Σου γαρ τα θαυμάσια εξ αιώνος ουκ ήκουσται.

 

Ωδή στ . Την θείαν ταύτην.

Κυρία πάντων και Δέσποινα, ελπίς των της Μονής παροικούντων Σε, και παραμύθιον, σώζε ημάς τους υμνούντάς Σε, εν τώδε Σου τω οίκω πάσης κακώσεως.

Ως ούσα πάντων επέκεινα, εξέπληξας Αγγέλους τη δόξη Σου, και Σου τοις θαύμασι, χαράς απείρου ενέπλησας, την Σην Μονήν Παρθένε και συνεδόξασας.

Υπέρ το δέον ουν πρέπει Σοι, δοξάζεσθαι το Σον αφομοίωμα, δι’ ου σεμνύνεται, η Ση μονή αειπάρθενε, και νυν παραμυθείται και μεγαλύνεται.

Μακράν ημών αποδίωξον, Παρθένε τους ασάρκους αλάστορας, και πάντας οίκτειρον, τους προσκυνούντας εν οίκω Σου, εν τώδε Σου την θέαν την θαυματόβρυτον.

Διάσωσον, από κινδύνων τους δούλους Σου Θεοτόκε, ότι πάντες μετά Θεόν εις Σε καταφεύγομεν, ως μόνη των Σων η Παραμυθία.

Άχραντε, η δια λόγου τον Λόγον ανερμηνεύτως, επ’ εσχάτων των ημερών τεκούσα δυσώπησον, ως έχουσα μητρικήν παρρησίαν.

 

Κοντάκιον. Ήχος β . Προστασία των Χριστιανών.

Προστασία των Χριστιανών ακαταίσχυντε, μεσιτεία προς τον Ποιητήν αμετάθετε, μη παρίδης αμαρτωλών δεήσεων φωνάς, αλλά πρόφθασον ως αγαθή, εις την βοήθειαν ημών, των πιστώς κραυγαζόντων Σοι: τάχυνον εις πρεσβείαν, και σπεύσον εις ικεσίαν, η προστατεύουσα αεί, Θεοτόκε των τιμώντων σε.

 

Προκείμενον. Ήχος δ´. Μνησθήσομαι του ονόματός σου εν πάση γενεά και γενεά.

Στιχ. Άκουσον, Θύγατερ, και ίδε, και κλίνον το ους σου, και επιλάθου του λαού σου, και του οίκου του πατρός σου, και επιθυμήσει ο βασιλεύς του κάλλους σου.

Ευαγγέλιον, εκ του κατά Λουκάν. (Κεφ. α´ 39-49, 56)

Εν ταις ημέραις εκείναις, αναστάσα Μαριάμ επορεύθη εις την Ορεινήν μετά σπουδής, εις πόλιν Ιούδα˙ και εισήλθεν εις τον οίκον Ζαχαρίου και ησπάσατο την Ελισάβετ. Και εγένετο, ως ήκουσεν η Ελισάβετ τον ασπασμόν της Μαρίας, εσκίρτησε το βρέφος εν τη κοιλία αυτής˙ και επλήσθη Πνεύματος Αγίου η Ελισάβετ, και ανεφώνησε φωνή μεγάλη και είπεν˙ Ευλογημένη συ εν γυναιξί και ευλογημένος ο καρπός της κοιλίας σου. Και πόθεν μοι τούτο, ίνα έλθη η μήτηρ του Κυρίου μου προς με; Ιδού γαρ, ως εγένετο η φωνή του ασπασμού σου εις τα ώτά μου εσκίρτησε το βρέφος εν αγαλλιάσει εν τη κοιλία μου. Και μακαρία η πιστεύσασα ότι έσται τελείωσις τοις λελαλημένοις αυτή παρά Κυρίου. Και είπε Μαριάμ˙ Μεγαλύνει η ψυχή μου τον Κύριον, και ηγαλλίασε το πνεύμά μου επί τω Θεώ τω Σωτήρί μου, ότι επέβλεψεν επί την ταπείνωσιν της δούλης αυτού. Ιδού γαρ από του νυν μακαριούσί με πάσαι αι γενεαί˙ ότι εποίησέ μοι μεγαλεία ο δυνατός και άγιον το όνομα αυτού. Έμεινε δε Μαριάμ συν αυτή ωσεί μήνας τρεις και υπέστρεψεν εις τον οίκον αυτής.

Δόξα. Πάτερ, Λόγε, Πνεύμα, Τριας η εν Μονάδι, εξάλειψον τα πλήθη, των εμών εγκλημάτων.

Και νυν. Ταις της Θεοτόκου, πρεσβείαις Ελεήμον, εξάλειψον τα πλήθη, των εμών εγκλημάτων.

 

Προσόμοιον. Ήχος πλ. β´. Όλην αποθέμενοι.
   Στιχ. Ελέησόν με, ο Θεός, κατά το μέγα έλεος σου και κατά το πλήθος των οικτιρμών σου, εξάλειψον το ανόμημά μου.

Μη καταπιστεύσης με, ανθρωπίνη προστασία, Παναγία Δέσποινα, αλλά δέξαι δέησιν του ικέτου Σου: θλίψις γαρ έχει με, φέρειν ου δύναμαι, των δαιμόνων τα τοξεύματα, σκέπην ου κέκτημαι, ουδέ που προσφύγω ο άθλιος; Πάντοθεν πολεμούμενος, και παραμυθίαν ουκ έχω πλην Σου, Δέσποινα του κόσμου, ελπίς και προστασία των πιστών, μη μου παρίδης την δέησιν, το συμφέρον ποίησον.

Ουδείς, προστρέχων επί Σοι, κατησχυμμένος από Σου εκπορεύεται Αγνή Παρθένε Θεοτόκε, αλλ’ αιτείται την χάριν και λαμβάνει το δώρημα, προς το συμφέρον της αιτήσεως.

Μεταβολή των θλιβομένων, απαλλαγή των ασθενούντων υπάρχουσα, Θεοτόκε Παρθένε, σώζε ποίμνην και λαόν, των πολεμουμένων η ειρήνη, των χειμαζομένων η γαλήνη, η μόνη Παραμυθία των πιστών.

 

Ωδή ζ . Ουκ ελάτρευσαν.

Νους ου δύναται νοήσαί Σε τον άναρχον Θεόν και Κύριον, Ον των Αγγέλων χοροί, βροτών και ο ήλιος, σελήνη άστρα και φως, Σε δοξάζουσι, των τον Πατέρων Κύριον, και Θεόν ευλογημένον.

Ουκ ελάτρευσαν εκτός Σου Θεόν έτερον Χριστέ οι δούλοί Σου, οι της αυτής Σου μονής, προστάτιδα έχοντες, την Σην Μητέρα Αγνήν, Οδηγήτριαν, Σκέπην Φρουρόν και σέμνημα, και ελπίδα σωτηρίας.

Συγκολλήθητι όλη ψυχή και είσελθε εις τα Βασίλεια, της Θεοτόκου αγνής, εν οις της Θεότητος, το τριλαμπές νοητώς, και εκβόησον, Παραμυθία Δέσποινα, Συ υπάρχεις των ενθάδε.

Βασιλεύουσα υπάρχει η του κλήρου Σου μονή πανάχραντε, Βατοπεδίου εν η, αγνή ως Βασίλισσα, δια της Σης παροικείς, νυν εικόνος Σου, ην διατήρει πάντοτε, και τους ταύτη παροικούντας.

 

Ωδή η . Παίδας ευαγείς.

Άναρχος Υιός ως εξ ανάρχου, Πατρός και Υιός Σου ούτος γέγονεν, Ος εδημιούργησεν, κτίσιν την αόρατον, και ορατήν πανάχραντε, τούτον δυσώπησον, υπέρ των οικετών Σου Παρθένε, ως Παραμυθία, ημών και των εν πάσι.

Τον Θεόν και άνθρωπον Υιόν Σου, βαστάζουσα ώσπερ βρέφος εν αγκάλαις Σου, των εν Άθω καύχημα, πέλεις Θεονύμφευτε, ων τους πόδας στήριξον, εν επιμόνω στοργή, εξάγουσα ημάς εκ της πλάνης, του ματαίου κόσμου, και σώζουσα των άνω.

Όλη προθυμία οι Σοι δούλοι, αιτούμεθα της απείρου ευσπλαγχνίας Σου. Είθε αξιώσειας, του ιδείν την δόξαν Σου, και είθε την λαμπρότητα, Παρθένε ίδοιμεν, τον Θρόνον, του Υιού και Θεού Σου, και τους παρεστώτας, Αγγέλους θείω κύκλω.

Πως τα μεγαλείά Σου Παρθένε, ουχ ήττονα ημών έδειξας; Τοις τε Σου κατέχουσι, θέας το ομοίωμα, τοις μονασταίς εν ταύτη Σου, τη περιβλέπτω Μονή: βοήθεια γαρ πέλεις εν ταύτη, και Παραμυθία, προστάτις τε και σκέπη.

 

 Ωδή θ . Άπας γηγενής.

Άπας Σε υμνεί, και δοξάζει Σε, ο θείος κλήρός Σου, περιβεβλημένη γαρ, ώσπερ ιμάτιον, Συ τον Ήλιον, και την Σελήνην έχουσα ως υποπόδιον, νυν κατάρχεις, δια της εικόνος Σου, την εξαίρετον Μάνδραν του Κλήρου Σου.

Ίασιν ψυχής, και σώματος δώρησαι, ημίν Πανάχραντε, ως ποτέ δεδώρησαι, την Σην εικόνα, δι’ οις αι χάριτες, σώζε ουκούν τους δούλους Σου, τους Σε δοξάζοντας, και Σου ταύτην, κατασπαζομένους τε, και της άνω αξίωσον κλήσεως.

Ίδιον προς Σε, ουκ έχω μελώδημα, ουδέ τι φω η τι πω. Νους ιλιγγιά μου δε, αγνή Παρθένε του ευφημήσαί Σε, αλλά θαρρών τω θείω Σου, ελέει κράζω Σοι· Οδηγία και Παραμυθία μου, και προστάτις Συ πέλεις και στήριγμα.

Ουκ ανάλογω, τα όσα Σοι έπλεξα αγνή εγκώμια, τη μεγαλειότητι, τη Ση Παρθένε και νυν αφίσταμαι, ίνα τον ύμνον πρέποντα, αποπληρώσωσι, τα εννέα των Αγγέλων τάγματα, και αρκεί Σου καμού η προαίρεσις.

 

Μεγαλυνάρια.

Άξιόν εστιν ως αληθώς, μακαρίζειν Σε την Θεοτόκον, την αειμακάριστον και παναμώμητον και μητέρα του Θεού ημών. Την τιμιωτέραν των Χερουβείμ και ενδοξοτέραν ασυγκρίτως των Σεραφείμ, την αδιαφθόρως Θεόν Λόγον τεκούσαν, την όντως Θεοτόκον Σε μεγαλύνομεν.

Την υψηλοτέραν των Ουρανών, και καθαρωτέραν λαμπηδόνων ηλιακών, την Παραμυθίαν, ημών των παροικούντων, Μονής Βατοπεδίου, ύμνοις τιμήσωμεν.

Δέσποινα και Μήτηρ του Λυτρωτού, δέξαι παρακλήσεις μοναζόντων Σου της μονής, και Παραμυθία, γενού ημών και Σκέπη, και πρέσβυς τω Υιώ Σου, υπέρ των δούλων Σου.

Ψάλλομεν προθύμως σοι την ωδήν, νυν τη πανυμνήτω Θεοτόκω χαρμονικώς, μετά του Προδρόμου, και πάντων των Αγίων, δυσώπει Θεοτόκε, του οικτειρήσαι ημάς.

Άλαλα τα χείλη των ασεβών, των μη προσκυνούντων την εικόνα Σου την σεπτήν, την ιστοριθείσαν, υπό του Αποστόλου, Λουκά ιερωτάτου, την Οδηγήτριαν.

Χαίρε πανυπέρτιμε Μαριάμ, η Παραμυθία της Σης ποίμνης και αρωγή, η τον θείον Λόγον, κρατούσα εν αγκάλαις, Ον δίδου Σοις ικέταις, σεμνή ευήλατον.

Κόρη Πανακήρατε η ελπίς, των απηλπισμένων και αντίληψις των πιστών, σώσον Σους οικέτας, από παντοίας βλάβης, Παρθένε Θεοτόκε Παραμυθία μου. 

Χαίρε Βηματάρισσα κραταιά, χαίρε η κρατούσα εν αγκάλαις το θείον πυρ, χαίρε της Σης ποίμνης, αντίληψις και σκέπη, χαίρε των μοναζόντων το εγκαλλώπισμα.

Τους ασπαζομένους σου ευλαβώς, σορόν των λειψάνων και τελούντάς σου την φαιδράν, μνήμην περιφρούρει, από πάσης ανάγκης, Ευδόκιμε τρισμάκαρ αξιοθαύμαστε.

Ζώνη πολυτίμητε της αγνής, πηγή των θαυμάτων και χαρίτων ο θησαυρός, σώσον τους Σους δούλους, από παντοίας βλάβης, ως της ζωής το σκεύος η περισώσασα.

Νυν ευαγγελίζεται Γαβριήλ, το χαίρε κραυγάζων μετά δέους την Μαριάμ, ω του ξένου τρόπου: εν μήτρα γαρ αχράντω, συνείληπται ο Πλάστης σώζων ον έπλασε.

Πάσαι των Αγγέλων αι στρατιαί, Πρόδρομε Κυρίου, Αποστόλων η δωδεκάς, οι Άγιοι Πάντες μετά της Θεοτόκου, ποιήσατε πρεσβείαν εις το σωθήναι ημάς.

 

Το Τρισάγιον. Τα συνήθη τροπάρια. Είτα ο Ιερεύς, την Εκτενή Δέησιν, ημών ψαλλόντων το λιτανευτικόν· Κύριε ελέησον. Υπό του Ιερέως Απόλυσις. Και των Χριστιανών ασπαζομένων την Εικόνα και χριομένων δι’ αγίου ελαίου, ψάλλονται τα παρόντα Τροπάρια: Ήχος β’. Ότε εκ του ξύλου. 

Πάντων, προστατεύεις αγαθή, των καταφευγόντων εν πίστει τη κραταιά Σου χειρί: άλλην γαρ ουκ έχομεν αμαρτωλοί προς Θεόν, εν κινδύνοις και θλίψεσι, αεί μεσιτείαν, οι κατακαπτόμενοι υπό πταισμάτων πολλών, Μήτερ του Θεού του Υψίστου: όθεν Σοι προσπίπτομεν ρύσαι, πάσης περιστάσεως τους δούλους Σου.

Πάντων, θλιβομένων η χαρά, και αδικουμένων προστάτις, και πενομένων τροφή, ξένων τε παράκλησις, και βακτηρία τυφλών, ασθενούντων επίσκεψις, καταπονουμένων, σκέπη και αντίληψις και ορφανών βοηθός, Μήτερ του Θεού του Υψίστου, Συ υπάρχεις Άχραντε σπεύσον, δυσωπούμεν ρύσασθαι τους δούλους Σου.

Δέσποινα πρόσδεξαι τας δεήσεις των δούλων Σου, και λύτρωσαι ημάς, από πάσης ανάγκης και θλίψεως.

Την πάσαν ελπίδα μου, εις Σε ανατίθημι, Μήτερ του Θεού, φύλαξόν με υπό την σκέπην Σου.

Δι’ ευχών των Αγίων Πατέρων ημών, Κύριε Ιησού Χριστέ ο Θεός, ελέησον και σώσον ημάς, Αμήν.

 

 

ΙΣΤΟΡΙΚΟΝ
   Το έτος 807 μ. Χ. κατά την ημέρα αυτή και ενώ ο ηγούμενος της Μονής Βατοπαιδίου ήταν μέσα στο ναό, άκουσε ξαφνικά μέσα από την εικόνα τη φωνή της Θεοτόκου, που του είπε να μην ανοίξουν εκείνη την ημέρα τις πύλες της μονής, επειδή παραμόνευαν οι πειρατές. Έκπληκτος ο ηγούμενος είδε αμέσως ότι το πρόσωπο της Θεοτόκου έγινε ζωντανό, ομοίως και του βασταζόμενου στην αγκαλιά της Ιησού Χριστού, ο οποίος σήκωσε το δεξί του χέρι και πήγε με αυτό να καλύψει το στόμα της Θεοτόκου! Αλλά αμέσως η Παντάνασσα κράτησε το χέρι του Μονογενούς Υιού της και προς τούτο έκλινε δεξιότερα το πρόσωπό της και σχεδόν είπε τους ίδιους λόγους.

   Ο ηγούμενος αμέσως κάλεσε τους μοναχούς, οι οποίοι θαύμασαν το γεγονός και διαπίστωσαν ότι η εικόνα είχε λάβει άλλη μορφή και σχηματισμό διαφορετικό.

